
Psalmus 109

Dixit Dominus Domino meo: * "Sede a dextris meis,

donec ponam inimicos tuos * scabellum pedum tuorum."

Virgam virtutis tuae emittet Dominus ex Sion: * dominare in medio
inimicorum tuorum.

Tecum principium in die virtutis tuae, in splendoribus sanctorum, *
ex utero ante luciferum genui te.

[uravit Dominus, et non paenitebit eum: * "Tu es sacerdos in aeternum
secundum ordinem Melchisedech."

Dominus a dextris tuis, * confregit in die irae suae reges.

[udicabit in nationibus: implebit ruinas, * conquassabit capita in terra
multorum.

De torrente in via bibet, * propterea exaltabit caput.

Gloria Patri, et Filio * et Spiritui Sancto.

Sicut erat in principio, et nunc, et semper, * et in saecula saeculorum. Amen.

Psalmus 121
Laetatus sum in his quae dicta sunt mihi: * in domum Domini ibimus.
Stantes erant pedes nostri * in atriis tuis, Jerusalem.
Jerusalem, quae aedificatur ut civitas, * cuius participatio eius in id ipsum.
[lluc enim ascenderunt tribus, tribus Domini, * testimonium Israel, ad
confitendum nomini Domini.
Quia illic sederunt sedes in 1udicio, * sedes super domum David.
Rogate, quae ad pacem sunt Jerusalem, * et abundantia diligentibus te.
Fiat pax in virtute tua, et abundantia in turribus tuis.
Propter fratres meos et proximos meos * loquebar pacem de te.
Propter domum Domini Dei nostri * quaesivi bona tibi.
Gloria Patri, et Filio * et Spiritui Sancto.
Sicut erat in principio, et nunc, et semper, * et in saecula saeculorum. Amen.

Psalmus 147

Lauda, Jerusalem, Dominum; * lauda Deum tuum, Sion.

Quoniam confortavit seras portarum tuarum, * benedixit filiis tuis in te.

Qui posuit fines tuos pacem * et adipe frumenti satiat te.

Qui emittit eloquium suum terrae, * velociter currit sermo eius.

Qui dat nivem sicut lanam, * nebulam sicut cinerem spargit.

Muittit cristallum suum sicut buccellas; * ante faciem frigoris etus quis
sustinebit?

Emittet verbum suum et liquefaciet ea, * flabit spiritus eius, et fluent aquae.

Qui annuntiat verbum suum Jacob, * 1ustitias et iudicia sua Israel.

Non fecit taliter omni nationi * et iudicia sua non manifestavit eis.

Gloria Patri, et Filio * et Spiritui Sancto.

Sicut erat in principio, et nunc, et semper, * et in saecula saeculorum. Amen.

(Prov. 31,10-11)

Mulieren fortem quis inveniet? Procul et de ultimis finibus pretium
eius. Confidit in ea cor viri sui, et spoliis non indigebit.

Magnificat * anima mea Dominum.
Et exultavit spiritus meus * in Deo salutari meo.
Quia respexit humilitatem ancillae suae: * ecce enim ex hoc beatam
me dicent omnes generationes.
Quia fecit mihi magna qui potens est: * et sanctum nomen eius.
Et misericordia etus a progenie in progenies * timentibus eum.
Fecit potentiam in brachio suo: * dispersit superbos mente cordis sui.
Deposuit potentes de sede, * et exaltavit humiles.
Esurientes implevit bonis: * et divites dimisit inanes.
Suscepit Israel puerum suum, * recordatus misericordiae suae.
Sicut locutus est ad patres nostros, * Abraham et semini eius in saecula.
Gloria Patri, et Filio * et Spiritui Sancto.
Sicut erat in principio, et nunc, et semper, * et in saecula saeculorum. Amen.

Domine Deus noster, qui beataec Birgittae, Filii tui passionem
meditanti, secreta caelestia revelasti: + da nobis famulis tuis, * in
revelatione gloriae tuae gaudere lactantes. Per Dominum nostrum
Jesum Christum, Filium tuum, qui tecum vivit et regnat in unitate
Spiritus Sancti, Deus, per omnia saecula saeculorum.

R. Amen.

Dominus nos benedicat, et ab omni malo defendat, et ad vitam
perducat aeternam.

R. Amen.



